
ABSTRAK 

 

Kajian ini bertujuan untuk meneroka penggunaan Model Refleksi Evolusi dalam 

pengajaran. Reka bentuk kajian kes digunakan untuk meneroka secara mendalam 

proses pemikiran guru semasa melakukan refleksi berdasarkan Model Refleksi 

Evolusi. Data dikumpul melalui temu bual sebelum pengajaran dan selepas 

pengajaran, pemerhatian pengajaran dan penelitian dokumen. Seramai 12 orang guru 

bahasa yang terdiri daripada 4 orang guru Bahasa Melayu, 4 orang guru Bahasa 

Inggeris dan 4 orang guru Bahasa Tamil. Dapatan kajian menunjukkan bahawa Model 

Refleksi Evolusi merangsang pemikiran guru-guru bahasa untuk mengamalkan 

refleksi secara sistematik ke arah mempertingkatkan kemahiran mengajar mereka. 

Guru-guru yang mengamalkan  secara berurutan langkah-langkah Model Refleksi 

Evolusi didapati lebih sistematik dalam membuat perancangan mengajar, pemilihan 

strategi pengajaran, pemilihan bahan, membuat penerangan dan membuat penilaian. 

Manakala guru-guru yang mengamalkan langkah-langkah secara tidak berurutan 

Model Refleksi Evolusi didapati kurang sistematik dalam membuat perancangan 

mengajar, pemilihan strategi pengajaran, penggunaan bahan pengajaran, membuat 

penerangan  dan membuat penilaian. Dapatan kajian juga menunjukkan bahawa 

kekerapan mengamalkan langkah-langkah Model Refleksi Evolusi dapat membantu 

guru-guru mempertingkatkan kemahiran mengajar, pengetahuan profesional dan sikap 

mereka. Kesimpulannya, Model Refleksi Evolusi dapat merangsang pemikiran yang 

sistematik dalam pengajaran serta memantapkan kemahiran profesional guru-guru dan 

sesuai digunakan sebagai alternatif kepada model refleksi sedia ada. 

APPLICATION OF REFLECTIVE EVOLUTION MODEL AMONG 

LANGUANGE TEACHERS 

 

ABSRACT 

 

The main objective of this study is to explore the application of the Reflective 

Evolution Model in teaching. A case study design was used to explore in depth the use 

of Reflective Evolution Model in teaching among language teachers. Data collected 

through pre and post  teaching interviews, classroom observation and document 

analysis. A total of twelve teachers comprising of  four Malay Language teachers, 

four English Language teachers and four Tamil Language teachers were selected as 

participants of the study. The findings indicated that the Reflective Evolution Model 

has stimulated the language teachers to reflect systematically. The study showed that 

teachers who used the Reflective Evolution Model in an appropriate sequential manner 

were systematic in their lesson planning, selection of teaching strategies, using of 

teaching resources, delivering information and conducting assessments. Meanwhile, 

teachers who used the Reflective Evolution Model in an inappropriate sequential 

manner were less systematic in their lesson planning, selection of teaching strategies, 

using of  teaching resources, delivering information and conducting assessment. In 

addition, the findings has also showed that the frequent used of the Reflective 

Evolution Model had helped teachers to improve  their teaching skills, professional 

knowledge and attitude. As a conclusion, the Reflective Evolution Model can 

stimulate systematic thinking in teaching and enhance  teachers’ professional skills. 

Hence, this model can  serve as an alternative model of reflection in teaching. 

BAB 1 

 

 

 

 

PENGENALAN 

 

 

 

 

1.1 Pendahuluan 

 

Refleksi merupakan salah  satu komponen yang  sangat  penting dalam  bidang  

pendidikan  guru. Proses refleksi adalah asas untuk mewujudkan pengajaran dan 

pembelajaran yang lebih bermakna dan merupakan sambungan perkembangan 

profesional (Harris, 1998). Refleksi juga mempertingkatkan pengetahuan guru tentang 

ilmu kandungan pedagogi (PCK)  (Shulman, 1987). Dalam pada itu, ada penyelidik 

telah menjadikan refleksi sebagai tabiat berfikir yang membantu guru untuk  

menyelesaikan masalah secara praktis (Boud, Keogh & Walker, 1985). Dalam 

perspektif Islam, refleksi atau muhasabah adalah suatu amalan yang sangat baik 

diamalkan kerana ia mempunyai faedah dan kebaikan yang akan memperkasa 

individu bertaqwa agar sentiasa berwaspada terhadap segala tingkah lakunya (Taha 

Jabir al Alwani, 1996). 



2 
 

 
 

Selain daripada itu, ada lagi pendapat  yang menyatakan bahawa refleksi 

bukan sahaja merupakan aktiviti  manusia yang membentuk pengalaman proses 

memikir malah mempertimbangkan pengalaman tersebut untuk  diaplikasikan dalam 

pengajaran supaya menjadikan pembelajaran berkesan (Boud, Keogh & Walker, 

1985). Menurut Shulman (1987) pula refleksi merupakan suatu proses bersiri yang 

merangkumkan langkah-langkah seperti mengingat kembali, konstruk semula, 

mencerminkan dan menganalisis secara kritikal untuk memperbaiki sesuatu 

pengajaran. Jadi, jelas bahawa perkaitan antara refleksi dengan pengajaran dan 

pembelajaran dalam pendidikan guru adalah releven. Refleksi memainkan peranan 

yang sangat penting dalam pengajaran dan pembelajaran berkesan. 

 

Refleksi telah dikenalpasti sejak tahun 1933 lagi dalam penulisan  Dewey 

dalam bukunya yang bertajuk “How We Think”, Dewey (1933) telah memperakui 

tentang kepentingan dan potensi refleksi dalam dunia pendidikan. Amalan refleksi 

merupakan pendekatan yang berbeza dalam memperbaiki dan meningkatkan  amalan 

profesional. Jika berfokus secara tradisional, amalan refleksi adalah perubahan ke 

arah mengakses sesuatu maklumat baharu. Manakala secara umumnya, amalan 

refleksi adalah suatu proses yang kompleks yang mana mengkehendaki perubahan 

yang terperinci tentang teori-teori dan tindakannya (Osterman & Kottkamp, 2004). 

Amalan refleksi dapat memperkaya diri dan merangsang amalan profesional serta 

bertindak sebagai forum untuk membuat keputusan yang mengakibatkan tindakan 

tentang konteks pengajaran (Boon, 2003). Dengan itu, amalan refleksi boleh 

disimpulkan sebagai teori pembelajaran konstruktivisme. 

 

 


